
BOEHA
Ale dole pe boeha,

Pe hoṛ pe rokom,

Bhitrire do kicirmicir,

Bahrere ạḍi karon.

Mit́ boeha sereń ạḍi,

Mit́ boehae ruia,

Mit́ boeha dhorom korom

Onare bạnuia.

Aṅga tora beṅget́ ńapam,

Jhogṛa jhạṭi hoyoḱ

Goṭa dinge kam kajre,

Ạḍile nehõroḱ.

 

Lagṛẽ Sereń
Mạńjhi koaḱ chaṭkare

Jogmạńjhi chaṭkare

Bejae jomok tumdaḱ saḍe kan

https://santalstimes.com/2025/12/14/boeha/
https://santalstimes.com/2025/12/13/lagr%cc%a3e%cc%83-seren-5/


Alom calaḱ ńindạre

Bạbu menae pinḍạre

Mana katha ańjomme kiduṕ torare.

RABAṄ DIN SETAḰ
Kuṛhạ eset́  rabaṅ setaḱ cando ma bae ńeloḱ

Hoṛko sanam oyo kate seṅgel teko joroḱ,

Simraḱ okte cẽṛẽ koma ragako kicir micir

Ṭhạ̃iko sanam bạgi kate oḍokenako jigir,

Lạbni tạṛi khijur darere nit hõ aka menaḱ

Tiyogoḱa tinre ona lạgit́ sanam teṅgo tãṛãḱ.

Taṛi são caole ata ńui rema ekal ạḍi sebel

Culhạ berhae horho lạgit́ joto hoṛko berel

Aema hoṛ do gitić rege oyo kombol latar

Rabaṅ setaḱ beret́ hodoḱ ekal ạḍi mõhńjor.

Gogoe banae ḍomboḱ piṭhạ arhõ bạṭi dhupi

Hopon bạbu ghẽṭ katey calaḱ gại gupi.

https://santalstimes.com/2025/12/12/raban%cc%87-din-setak/


Ḍoboḱ Johar
Ḍoboḱ ḍoboḱ ḍoboḱ,

Lạṭuko do ḍoboḱ,

Johar johar johar,

Kạṭić ko do johar,

Manot manot manot,

Lạṭuko do manot,

Dulạṛ dulạṛ dulạṛ,

Kạṭić ko do dulạṛ.

Doṅ sereń
Sebeć sebeć daḱre,

Mala potamkin ạtiń kana (2)

Jom jom ben potam,

Halaṅ halaṅ ben potam,

Jaega joṅben potam tilại dare.

https://santalstimes.com/2025/12/11/d%cc%a3obok-johar/
https://santalstimes.com/2025/12/10/don%cc%87-seren-11/


Kuṛcạ Beṅgaṛ
Kuṛcạ beṅgaṛ rasi utu,

Baṅ sebel kan,

Dela bạbu cẽṛẽ ṭuṭi,

Jotoko calaḱkan.

Bạń calaḱkan cẽṛẽ ṭuṭi,

Bạnuḱtińa iskul chuṭi,

Iskulteń calaḱa,

Ạkil ḍahar menaḱa.

Toyo
Toyo am do̠ ạḍi ãṭem siyanage,

Ńindạ jokhen sim ge̠ḍe̠.

Ạtkir katem jo̠mko,

Bhiḍi ho̠po̠n me̠ro̠m ho̠po̠n,

Go̠go̠ katem ạtkir koa.

Bhugạḱre eskar bolokate,

Raṭpaṭem jo̠mkoa.

https://santalstimes.com/2025/12/09/kur%cc%a3ca%cc%a3-ben%cc%87gar%cc%a3/
https://santalstimes.com/2025/12/08/toyo-2/


Khijur Tạṛi
Reaṛ rabaṅ seṭerena oyon kicrićante

Setaḱ tora kuṛhạ hijuḱ thar tharaote,

Kuṛikoaḱ daḱ joṭet́ ạḍi ritić ạikạuḱ

Thạri bạṭi gasao mańjao ạḍi mohńjor bikạuḱ.

 

Onatege lolo daḱte sanamaḱko kạmi

Sanamaḱge kạmi hoyoḱ sanamkoge jumit́,

Baṅdo mańjao baṅdo gasao baṅdo sapha sạphi

Jotoaḱge kạmi hoyoḱ joroḱ seṅgel sạkhi.

 

Setaḱ tora gachal koko calaḱ khiur dare

Akaledae hola ạyuṕ cheo kate lubni tạṛi,

Reaṛ rehõ ona ṭạṛi ńuńu ạḍi ekal sana,

Judim mesal ona soṅge caole ata cana.

 

Heṛem tạṛi ńuńu redo sanam koge kusi

Judim ńuia ạḍi jạsti hoyoḱ tama dusi,

Matao tạṛi ńu katege adom koma jare jare,

Ona tege santal atorem ńela KHIJUR DARE.

https://santalstimes.com/2025/12/06/khijur-ta%cc%a3r%cc%a3i/


Lagṛẽ Sereń
Choto choto pukure,

Carkona pukure,

Poraine phute lale lal-(2)

Paera kate boloḱme,

Taber kate sit́me,

Daḱ bạbu alom boḍea-(2).

 

Uḍạn Gạḍi
Uḍạn gạḍi coṭte dạṛae,

Jahaj dạṛae daḱte.

Rel gạḍi dạṛae linte,

Moṭor gạḍi dạṛae soṛokte.

https://santalstimes.com/2025/12/03/lagr%cc%a3e%cc%83-seren-4/

